
  
  

उत्तर प्रदेश रत्न एवं आभूषण विकास पर ध्यान केंद्रित कर रहा है

चर्चा में क्यों?
उत्तर प्रदेश सरकार रत्न एवं आभूषण क्षेत्र को बढ़ाने के लिये ठोस कदम उठा रही है तथा आर्थिक मूल्य संवर्धन और निर्यात वृद्धि पर ध्यान
केंद्रित कर रही है।       

मुख्य बिंदु 
उत्तर प्रदेश भारत के रत्न और आभूषण उद्योग में एक प्रमुख भूमिका निभाता है, जो अपनी समृद्ध सांस्कृतिक विरासत और उत्कृष्ट शिल्प
कौशल के लिये जाना जाता है।

इस उद्योग में राज्य का वार्षिक व्यापार 1 ट्रिलियन रुपए से अधिक होने का अनुमान है, जिसमें दस लाख से अधिक व्यापारी, खुदरा
विक्रेता, शिल्पकार और डिज़ाइनर शामिल हैं। 

प्रमुख केंद्र: 
उत्तर प्रदेश में रत्न और आभूषण व्यापार के केंद्रों में मेरठ, लखनऊ, नोएडा निर्यात प्रसंस्करण क्षेत्र, मुरादाबाद,
कानपुर व आगरा शामिल हैं।
ये केंद्र विनिर्माण और निर्यात दोनों में महत्त्वपूर्ण हैं तथा राज्य की अर्थव्यवस्था में महत्त्वपूर्ण योगदान दे रहे हैं। 
व्यापार का संगठित क्षेत्र समग्र बाज़ार का लगभग 35% हिस्सा है, जो संरचित वृद्धि और विकास के महत्त्व को उजागर करता है।

सरकारी पहल और महत्त्व: 
उत्तर प्रदेश के मुख्यमंत्री ने मेरठ को उत्तर भारत के प्रमुख आभूषण विनिर्माण और व्यापार केंद्र के रूप में विकसित करने के लिये
एक व्यापक खाका तैयार किया है।
मेरठ का आभूषण उद्योग, जिसका वार्षिक कारोबार 2,000 करोड़ रुपए से अधिक है, लगभग 40,000 सुनार, रत्न
निर्माता और आभूषण व्यापारियों को रोज़गार देता है । 
32,000 वर्ग मीटर में फैले प्रस्तावित हब का उद्देश्य मेरठ को रत्न, बहुमूल्य पत्थरों और स्वर्ण आभूषणों के लिये एक प्रमुख केंद्र
के रूप में स्थापित करना है। 
इस दृष्टिकोण को समर्थन देने के लिये, सरकार व्यवसाय विकास को बढ़ावा देने और इस क्षेत्र में स्टार्टअप को प्रोत्साहित करने के लिये
एक आधुनिक बहुमंजिला फ्लैटेड फैक्ट्री परिसर का निर्माण करने की योजना बना रही है।

राष्ट्रीय और वैश्विक महत्त्व: 
उत्तर प्रदेश में रत्न एवं आभूषण क्षेत्र न केवल राज्य के लिये महत्त्वपूर्ण है, बल्कि भारत के कुल वस्तु निर्यात में इसका योगदान
10-12% है। 
2023 में, रत्न और आभूषणों का घरेलू बाज़ार 92 बिलियन अमेरिकी डॉलर का होगा, जो राष्ट्रीय अर्थव्यवस्था में इसके महत्त्व को
रेखांकित करता है। 
उत्तर प्रदेश का समृद्ध थोक आभूषण बाज़ार अन्य राज्यों के ग्राहकों को भी सेवाएँ उपलब्ध कराता है, जिससे इस उद्योग में इसकी
महत्त्वपूर्ण भूमिका और अधिक दृढ़ होती है।

